
Abstract

This article argues that it is important for parents to have knowledge of
children growth and development as a prerequisite for successful parenting.
It asserts that the youth of today have lost their sense of direction and are
affected by many negative social ills as a consequence of the electronic media,
globalization and the examination - oriented education system, It argues that
parents play a major role in their children education which not only mean
Jeeding and clothing them but also giving them adequate attention, care, love
and time. They need to communicate with their children and listen to them and
their problems. They need to become their children’s friends at times. Finally,
the article persuades parents to play their role in bringing up pious children
who have strong faith, good moral character and conduct and are useful to the
society, which is consistent with the teachings of the Islamic faith.

~Pendahuluan

Masalah gejala sosial negatif yang melanda anak muda-atau remaja semakin
kompleks. Semua pihak, terutama ibubapa, pemimpin masyarakat dan negara
telah menyatakan kebimbangan masing-masing terhadap kesan buruk kepada
generasi muda hari ini. Pengaruh budaya negatif ini tidak berlaku dalam
masa sehari dua hari, atau sebulan dua bulan. Sebaliknya ia merupakan kesan
sampingan daripada kegiatan hidup yang dialami oleh sebuah masyarakat
dalam tempoh yang lama, bertahun-tahun. Kesan globalisasi yang menjadikan
dunia tanpa sempadan atau dunia sebagai sebuah kampung, telah menyebabkan
generasi hari ini semacam kehilangan arah dan pegangan. Pengaruh media
elektronik dan media cetak terutamanya televisyen, video dan perkakasan
teknologi lain, telah meninggalkan kesan negatif dalam minda dan jiwa pelajar
atau remaja. Pada umumnya ramai remaja terpengaruh dengan budaya hidup
- bebas, tanpa ikatan agama dan keluarga, bosan dengan peraturan, disiplin dan
adat resarn bangsa sendiri. Apa yang membimbangkan ialah kanak-kanak dan

pelajar di sekolah tidak terkecuali dari dijangkiti pangaruh budaya negatif ini.
Sementara itu sistem pendidikan negara memberi tumpuan dan penekanan yang
berlebihan kepada aspek kognitif dan peperiksaan menyebabkan pelajar jadi
tertekan, kerana didesak dan dibebankan dengan tujuan mendapat keputusan
cemerlang. Pendidikan Islam hanya subur di sekolah Agama, tetapi di sekolah
aliran biasa ia tidak mendapat dukungan yang sewajarnya. Justeru dalam suasana
ini, ibubapa, para guru dan pendidik wajar mengambil langkah-langkah tegas ke
arah menyelamatkan generasi muda yang sedang melalui perkembangan potensi
akal, jasmani, rohani, emosi, akhlak dan aspek-aspek lain.

Dr Hasan Langgulung (1991: 37-38) merumuskan, “Bahawa ahli pendidikan
Islam, terutama Ibu Sina menuntut agar dijaga minat pelajar, bakat nalurinya
, kesanggupan-kesanggupan tabi’inya, ketika kita membimbingnya kepada
kerjaya yang dipilihnya untuk masa depannya dan untuk berbakti kepada tanah
airnya”. Justeru ibubapa sewajarnya berusaha memahami dan menjaga minat,
bakat naluri, kemampuan tabi’i anak-anak mereka, dalam usaha membina masa
depan mercka, berlandaskan prinsip falsafah pendidikan Islam.

Kanak-kanak memerlukan perhatian

Memahami watak dan karenah anak-anak merupakan tanggungjawab
pendidikan yang sangat mustahak bagikedua ibu bapa. Mahu tidak mahu, suka
tidak suka, berminat atau tidak berminat ibu bapa tidak dapat mengelak dari
terlibat dengan tanggungjawab ini. Mengapa?. Ibu bapa dan keluarga adalah
dunia pertama yang dikenali oleh kanak-kanak. Mereka mula mempelajari
dan menanggapi dunia luar melalui bimbingan dan tunjuk ajar kedua ibubapa
atau orang yang ada di sekeliling mereka. Pendek kata, kedua-dua ibu bapa
menjadi tempat atau sekolah pertama bagi kanak-kanak untuk mempelajari dan
memahami segala sesuatu sekitar lingkungan mereka. Oleh itu, ibubapa perlu
mempunyai panduan dan pengetahuan pendidikan yang sewajarnya, supaya
kanak-kanak di bawah asuban dan jagaan mercka mendapat bimbingan dan
pendidikan yang selayaknya.

Manusia adalah makhluk sosial yang dilahirkan ke dunia dalam keadaan lemak,
ia tidak berdaya hidup sendiri, sebaik saja dilahirkan ia perlu dijaga, diasuh dan
dipelihara sebaik mungkin, Manusia tidak mungkin hidup bersendirian dengan
memencilkan diri dari manusia lain. Ia memerlukan keluarga, jiran tetangga,
dan bermasyarakat. Jadi ibu bapa seharusnya menyedari bahawa fasa pertama
pendidikan anak-anak adalah bermula dari hari pertama kanak-kanak itu
dilahirkan. Justeru itu, ibubapa perlu menyediakan suasana lingkungan yang
baik sesuai dengan keperluan dan keadaan kanak-kanak. Menurut Al-Maghribi
bin as-Said al-Maghribi dalam bukunya Kaifa Turabbi Waladan Salehan:

“Orang tua akan mendapat pahala dan balasan atas kebaikan yang telah
diberikan kepada putera-puterinya, baik berupa makanan, minuman, pakatan
dan tempat tinggal. Maka sebaiknya setiap orang tua memiliki perhatian tinggi
dalam mendidik anak dengan bimbimgan dan pendidikan yang benar” (al-
Maghribi, 2007:3).

Khalifah Umar Al Khattab r.a. memberi nasihat kepada para pendidik dan
orang tua cara mendidik anak pada usia prasekolah, dengan menyatakan.
“Ajaklah anakmu bermain ketika umur tujuh tahun, didiklah ketika umur
tujuh tahun dan dampingilah dalam hidup ketika umur tujuh tahun,” Maksud
dari nasihat ini ialah bersikap lemah-lembut dan ajaklah bermain dengan
anak-anak, sebagaimana Nabi Muhammad s.a.w. bersikap lemah-lembut dan
bermain dengan anak-anak Fatimah r.a. Maka Saidina Umar r.a. menyuruh para
pendidik menggauli anak dengan baik dan lemah-lembut ketika berusia tujuh
tahun, kerana pada usia ini anak mengalami perubahan dan perkembangan
tubuh, kecerdasan akal, emosi dan daya fikir. Pendidik harus mengajar anaknya
cara bercakap atau berkomunikasi, cara berjalan, bagaimana bermain, dan
berolah-raga. Mengajar mereka erti hidup yang sesungguhnya, bukan hidup
yang pench dengan muzik dan nyanyian.

Lemah lembut bukan bererti memanjakan anak, kerana sikap memanjakan anak
yang berlebihan akan merosakkan masa depan anak, baik dari segi psikologi
mahupun sahsiah. Oleh kerana itu, memanjakan anak memberikan pengaruh
buruk dan kesan negatif bagi peribadi dan tingkah laku anak. Orang tua boleh
bersikap tegas dan objektif dalam mengambil apa-apa tindakan, dan sikap ini
harus seimbang dengan watak lembut dan penuh kasih sayang. (ai-Maghribi,
2007) . '

Pendidikan bukan sekadar memberi makan dan pakaian

Syaikh Muhammad Said Mursi melaporkan, bahawa ramai orang tua memberi
Jawapan seperti berikut bila ditanya mengenai pendidikan anak. “Apakah
anda telah mendidik anak anda?” “Ya, kami telah mendidik anak kami”, dan
seterusnya berkata “Bahawa anak-anak saya mendapat makanan yang paling
baik, memakai pakaian yang termahal dan mendapat kemudahan dan peralatan
yang termewah”. Dengan ini anak-anak mereka telah mendapat pendidikan
yang baik. Ramai beranggapan bahawa makanan yang baik, pakaian yang
mahal dan peralatan yang mewah itu adalah inti kepada pendidikan. Sebenarnya
pendidikan itu ialah menanam nilai-nilai murni dalam diri seseorang, ia
berkaitan dengan tingkah laku, pergaulan, akhlak, kerchanian dan agama.
Makanan dan pakaian bukanlah bahagian terpenting dalam pendidikan kanak-
kanak (M. Said, 2004).

Seorang ayah berkata, “Saya bekerja siang-malam menyediakan makanan yang
cukup, supaya mereka mendapat pendidikan yang baik”. Ayah ini tidak sempat
melihat anaknya pada saat mereka bangun, dia tidak sempat bertanyakan sesuatu
kepada anaknya, apakah anaknya sudah solat, apa yang dipelajari anaknya di
sekolah, siapa guru mereka, dengan siapa anaknya bergaul dan bermain, apa
yang mereka baca dan sebagainya. Demikian juga seorang ibu, menghabiskan
semua waktunya di dapur menyediakan makanan, kerja rumah, sibuk mengurus
hal-hal keperluan rumahtangga. Ibu ini tidak sempat menanyakan sesuatu
tentang anaknya, sebaik saja anak pulang dari Tadika atau sekolah. Apa yang
dipelajari anaknya hari ini, apa pesanan guru, dengan siapa si anak bermain.
Dengan tenang, dia membiarkan anak duduk di hadapan televisyen, tanpa
mengetahui acara TV yang ditonton oleh anak. Ibu mengambil sikap begini
kerana tidak mahu mengganggu perasaan anaknya. Tanpa menyedari bahawa
anak-anak memerlukan bimbingan dan perhatian ibu, terutamanya di saat-saat
pulang dari sekolah.

Kita sering mendengar sungutan dan keluhan ibu bapa bahawa, mereka tidak
mempunyai masa untuk bersama anak-anak kerana kesibukan bekerja. Semua
orang menyedari bahawa bapa perlu bekerja atau kedua-dua ibubapa bekerja,
sebab keperluan hidup yang semakin mendesak dan perbelanjaan keluarga terus
meningkat. Bagi si anak, apa pun alasan kesibukan yang diberikan oleh bapa
atau ibu. Mereka tidak peduli dan si anak semacam merasakan mengapa perlu
memahami apa pekerjaan bapa atau ibunya, ini bukan urusannya. Pekerjaan bapa
atau ibunya adalah sesuatu yang lain dan asing bagi seorang anak. Yang jelas
perasaan si anak sentiasa memerlukan kehadiran ibu bapa bersama mereka.

Pengalaman penulis dengan cucu yang berusia empat tahun, bila selesai
solat, penulis ambil al-Quran untuk membaca al-Quran, tiba-tiba datang
cucu, diambilnya al-Qur’an itu dan diletakkan di sampingnya, dan berkata,
»Atuk jangan baca Qur’an”. Lantas menarik tangan-penulis untuk bermain
bersamanya. Hakikat ini perfu dimengerti dan difahami oleh setiap ibu bapa.
Justeru itu ibu bapa perlu mengatur jadual untuk bersama anak dan bermain
dengan mereka, walaupun satu jam atau setengah jam dalam sehari. Ibu bapa
tentu tidak keberatan untuk berada bersama keluarga, khususnya pada hujung
minggu atau pada hari-hari cuti. Anda mampu wujudkan suasana ceria, santai,
main bersama dan bergurau dengan anak-anak. Pendek kata orang tua harus
jadi “kanak-kanak” ketika bermain bersama mereka. Pada masa yang sama ada
baiknya orang tua mendirikan solat berjemaah bersama keluarga, membaca al-
Qur’an dan mengambil kesempatan menceritakan kisah-kisah al-Qur’an, Sirah
Rasulullah s.a.w. kisah para sahabat Rasulullah s.a.w. dan sebagainya. Kisah
berkenaan diceritakan dan diolah sesuai dengan kemampuan dan keperluan
anak-anak. Menurut Muhammad Qutb, bahawa cerita mempunyai daya tarikan
yang boleh menyentuh perasaan seseorang.

80



Jumat Pendidikan Islam 13.2

Kebersamaan seperti ini boleh menimbulkan rasa keakraban secara lebih efektif,
dalam situasi begini boleh menimbulkan keupayaan komunikasi awal untuk
perkembangan anak di peringkat keluarga. Keluarga yang memiliki budaya
komunikasi dengan anak secara baik akan mampu menciptakan situasi, yang dapat
menimbuhkan kecerdasan di kalangan anak-anak. Susan Urmston Philip (dalam
S. Ratnawati, 2002), dalam buku The Invisible Culture menyatakan bahawa
anak kaum Indian (penduduk jati Amerika) selalu kurang cerdas berbanding
dengan kaum kulit putih. Hal ini terjadi sebahagiannya kerana keluarga kaum
Indian sangat pendiam. Pertanyaan anak sering tidak mendapat respons daripada
orang tua, berbanding dengan orang kulit putih yang sentiasa memberi respons
terhadap soalan-soalan yang ditimbulkan oleh anak-anak. Akhirnya anak Indian
tidak memiliki kemampuan berkomunikasi pada waktu mereka bermain dan
pada waktu mereka belajar dalam bilik darjah.

Sebaliknya, kerana anak orang kulit putih sejak kecil dibiasakan memiliki
budaya komunikasi interaktif, maka di mana-mana mereka mampu memberikan
respons dalam semua situasi, baik pada waktu bermain mahupun pada waktu
belajar di sekolah. Pada masa anak berceloteh, orang kulit putih Amerika
selalu memberi respons atau jawapan yang positif dan membina, hasil dari
kebiasaan ini anak mercka memiliki keunggulan kompetitif yang lebih tinggi
jika dibandingkan dengan anak-anak orang indian (S.Ratnawati, 2002).

Ramai orang tua tidak mengerti anak mereka

Umum mengakui, bahawa mendidik dan membesarkan anak agar menjadi
manusia berguna adalah tanggung-jawab orang tua. Namun untuk menjadi
orang tua dalam kehidupan sehari-hari tidakiah mudah. Ramai tidak mengerti
anaknya, dan ramai juga anak yang tidak mengerti dan memahami orang
tuanya. Akibatnya hubungan orang tua dan anak menjadi renggang dan timbul
konflik. Dalam menghadapi situasi seperti ini, orang tua sering menggunakan
haknya sebagai seorang bapa yang paling berkuasa. Anak harus patuh dan
tidak boleh melawan orang iua, orang tua merasa tindakannya benar, kerana
semua itu dilakukan demi kebaikan anak. Akibatnya, hubungan anak dan orang
tua semakin jauh. Komunikast terputus, anak berani membohongi orang tua,
bahkan anak melarikan diri dari orang tua.

Sarlito W. Sarwono (dalam S. Ratnawati, 2002), seorang ahli psikologt,
mengajak ibu bapa memikirkan pendekatan lain untuk membimbing anak ke
jalan yang benar. Katanya. “harus disedari orang tua mahupun anak mempunyai
kecenderungan memandang segala sesnatu dari sudut pandangannya sendiri.
Kecenderungan egosentrisme ini ibarat dua orang yang memandang sebiji
bola. Masing-masing akan melihat bola itu dari sudut yang berbeza. Dalam

